
g Saya anak ketiga dari-
pada tujuh beradik dan
kini berada dalam keadaan
tertekan kerana ayah malas
bekerja. Ayah seorang yang
sihat namun sanggup tidak
bekerja dan hanya bekerja se-
kiranya dirasakan perlu dan
sesuai dengan dirinya.

Ibu seorang tukang masak
di sebuah restoran di kam-
pung. Pendapatan keluarga
memang tidak cukup. Kami
sekeluarga turut mendapat
sedikit bantuan zakat daripa-
da pihak zakat negeri, namun
ia masih tidak mencukupi.

Walaupun begitu, kami
sekeluarga tetap bersyukur
dan berterima kasih atas ban-
tuan dihulurkan.

Masalah yang ingin saya
kongsikan adalah berkait ra-
pat dengan sikap ayah. Ayah
secara kasarnya saya anggap
sebagai kurang bertanggung-
jawab. Segala tanggungan ke-

luarga diserahkan kepada ibu
seorang. .

Malah, ayah hanya bekerja
sekiranya ada tawaran kerja
daripada rakannya dan ter-
nyata pekerjaan ayah itu tidak
membantu ekonomi keluarga.
Ayah dilihat banyak mengha-
biskan masa di warung kopi
bersama rakan seolah-olah
tiadarasa bersalah.

Saya bukan berniat untuk
memburukkan ayah sen-
diri, tetapi perlukan bimbi-
ngan daripada puan untuk
menghadapi masalah ini.

Apakah yang perlu saya
lakukan untuk membuka
mata ayah agar menjadi le-
bih bertanggungjawab dan

mencaripekerjaan yang boleh -

membantu keluarga?

Buntu,
Selangor.

Kepada adik, saya be-

rasa terpanggil untuk
berkongsi cara diplomasi se-
cara alamiah supaya mem-
bantu adik menghadapi ma-
salah ini. Bebanan emosi ini
bukan hanya berfokus kepa-
da adik seorang, malah selu-
ruh isi keluarga terutamanya
ibu.

Namun, isu ini memberi
impak kepada adik disebab-
kan wujudnya rasa kesedaran
dan keprihatinan terhadap
kesusahan keluarga.

Secara tidak langsung,
adik membuktikan satu ni-
lai hebat dalam diri menerusi
rasa prihatin ini. Sungguhpun

ibu tidak pernah berkongsi -

resah hatinya, kesukaran ibu
mampu.dirasai adik. Tahniah
untuk nilai hebat itu dan me-
nandakan adik amat peka
dengan situasi dialami.

Ternyata nilai hebat ini
bukan dimiliki semua orang.
Hanya mereka yang benar-
benar empati yang boleh
mengamati rasa hati terpen-
dam.

Seterusnya, merujuk ke-
pada keperluan adik untuk
mendapatkan bimbingan
daripada saya, maka kaedah
diplomasi secara alamiah itu
adalah cara yang diyakini
mampu memberikan kekua-
tan kepada adik.

Pertamanya, niat dan doa
kepada Allah agar dipermu-
dahkan segala urusan keluar-
ga serta dibukakan pintu hati
ayah untuk mencari peker-
jaan yang mampu membantu
keluarga.

Doakanlah yang bail«baik
kepada Allah agar ayah dibe-
rikan kekuatan dan semangat
untuk mencari pekerjaan. Se-
sungguhnya doa yang dipan-
jangkan kepada Allah SWT
adalah kunci kepada segala
perubahan.

Keduanya, adik juga boleh
menjadi peneman ibu di saat
dirinya berasa sedih atau su-
sah hati. Biasakanlah diri un-
tuk menjadi pendengar yang
baik akan rintihan ibu (jika
ada).
adalah sumber kekuatan un-
tuk ibu bapa.

Dalam kes adik, ibu me-
mainkan peranan penting
dalam keluarga. Sedarilah
bahawa kekuatan yang hadir
dalam diri ibu datang dari-
pada anaknya. Maka sebagai
anak, dekatkanlah diri de-
ngan ibu supaya semangat itu
tidak akan pernah berakhir.

Selain itu, adik boleh me-
ringankan beban ibu dengan
membantu beliau melakukan
kerja rumah ataupun menja-
ga kebajikan adik yang lain.
Sikap inilah yang mampu
membuatkan ibu tersenyum
lebar meskipun perit dalam
mencari sumber pendapatan.

Ketiganya, dekatkanlah

Sesungguhnya anak-

diri adik dengan ayah. Sen-
tiasalah meluangkan masa
untuk berbicara dengan ayah
mengenai apa jua perkara di-
fikirkan sesuai. Keakraban
antara ayah dan anak mung-
kin dapat memberi celik akal
kepada ayah secara tidak
langsung.

Inilah yang dimaksudkan

“ dengan diplomasi secara ala-

miah iaitu tanpa disedari.
Ayah juga mungkin tiada te-
man untuk berbicara dan ke-
seorangan dalam pencarian

erti hidupnya.
Justeru, dengan adan-
ya anak di sisi, keakraban

mungkin mempermudahkan
perbincangan yang lebih se-
rius terutamanya dalam men-
carirezekiuntuk keluarga.
Adalah lebih baik; jika
adik juga membantu ayah
mencari pekerjaan yang ber-
sesuaian  dengannya. Jika
ada peluang kerja, maka
maklumkanlah kepada ayah.
Mudah-mudahan ayah ter-
detik untuk bekerja dengan
lebih serius dan fokus.
Keempat, adik juga boleh
menawarkan kepada ayah se-
gala bantuan tenaga jika ayah
memerlukan dalam mencari
rezeki. Nyatakan kesediaan

adik (mengikut kesesuaian
masa) untuk membantu
ayah jika diperlukan.

Saya percaya, jika sesuai
pada masa dan situasi, ayah
adik akan merasa terpan-
ggil untuk mencari peker-
jaan demi keluarga.

Jika adik berasa sele-
sa untuk berbicara dengan
ayah dan ibu berkenaan
sumber pendapatan keluar-
ga, maka itu juga dikira se-
bagai langkah bijak dalam
membantu keluarga.

Cuba elakkan daripada
menasihati ayah dalam hal
ini kerana ia mungkin akan
mengeruhkan lagi keadaan.
Jika ada saudara terdekat
yang boleh membantu,
maka mintalah bantuan-
nya untuk menjadi orang
tengah untuk menasihati

-ayah.

Menerusi usaha ini, apa
yang penting adalah kema-
hiran berkomunikasi dan
menjalinkan hubungan
baik antara anak dan ke-
luarga. Selebihnya, terus-
kan berdoa agar dipermu-
dahkan segala urusan serta
diberikan kekuatan kepada
ayah untuk mencari rezeki
buat keluarga.



